
Ժամանակակից աշխատաշուկայի արագ փոփոխվող պայմաններում կարևոր նշանակություն ունի զբաղմունքների, պաշտոնների և կարողունակությունների համակարգված և միասնական դասակարգումը։ Աշխատաշուկայի մասնակիցները՝ պետական մարմինները, գործատուները, կրթական հաստատությունները և աշխատողները, ավելի արդյունավետ են գործում, երբ ունեն ընդհանուր չափորոշիչներ զբաղմունքների, պահանջվող գիտելիքների, կարողունակությունների և հմտությունների նկարագրության համար։  
Այս նպատակով է ձևավորվել  European Skills, Competences, Qualifications and Occupations-ը՝ այսուհետ՝ ESCO որպես Եվրոպական միության միասնական դասակարգիչ, որը միավորում է զբաղմունքները,  գիտելիքները և  հմտությունները։ ESCO-ն հնարավորություն է տալիս համադրել ազգային համակարգերը միջազգային չափորոշիչների հետ և ապահովում է աշխատաշուկայի թափանցիկությունն ու շարժունությունը։    
Հայաստանի Հանրապետության աշխատանքի և սոցիալական հարցերի նախարարության (այսուհետ՝ ՀՀ ԱՍՀՆ) Աշխատանքի և սոցիալական հետազոտությունների ազգային ինստիտուտի այսուհետ՝ ԱՍՀԱԻ կողմից  մշակվել է Զբաղմունքների, պաշտոնների և կարողունակությունների (կոմպետենցիաների) ազգային դասակարգիչը, որը համապատասխանեցված է միջազգային ESCO ստանդարտին, որն իր հերթին համահունչ է International Standard Classification of Occupations-ի այսուհետ՝ ISCO ստանդարտի տրամաբանությանը։ Ազգային դասակարգիչը հնարավորություն է տալիս զբաղմունքների նկարագրությունները համապատասխանեցնել ՀՀ իրավական և սոցիալ-տնտեսական առանձնահատկություններին՝ միաժամանակ ապահովելով դրանց համադրելիությունը միջազգային մակարդակում։   
Սույն ուղեցույցի նպատակն է ներկայացնել ինչպես ESCO համակարգի կառուցվածքն ու դերը, այնպես էլ Զբաղմունքների պաշտոնների և կարողունակությունների (կոմպետենցիաների) ազգային դասակարգչի (այսուհետ՝ Ազգային դասակարգիչ) կառուցվածքը և կիրառման առանձնահատկություններն ու սկզբունքները։ Ուղեցույցը կօգնի քաղաքականություն մշակողներին, գործատուներին, կրթական և հետազոտական կազմակերպություններին, ինչպես նաև անհատ մասնագետներին ավելի լավ հասկանալ և արդյունավետորեն կիրառել դասակարգիչները՝ աշխատաշուկայի զարգացման, կրթության և զբաղվածության ապահովման քաղաքականության ծրագրերում։ 
[bookmark: _Toc210634352]ՄԱՍ 1. Ի՞ՆՉ Է ESCO-Ն
[bookmark: _Toc210634353]1.1. ESCO-ի ընդհանրական նկարագիրը  
ESCO-ն Եվրոպական հանձնաժողովի կողմից մշակած բազմալեզու դասակարգիչ է, որն ուղղված է աշխատաշուկայի և կրթական համակարգերի միջև միասնական շրջանակի ապահովմանը։ Այն ներկայացնում է զբաղմունքների, հմտությունների, կարողունակությունների ամբողջական համակարգ, որը հասանելի է բոլոր շահագրգիռ կողմերի համար՝ գործատուներ, աշխատողներ, կրթական հաստատություններ և քաղաքականություն մշակողներ։ 
ESCO-ն գործում է որպես բազմալեզու բառարան և դասակարգիչ՝ նկարագրելով, նույնականացնելով և դասակարգելով Եվրոպական միության այսուհետ՝ ԵՄ աշխատաշուկայի ու կրթության ոլորտների համար համապատասխան զբաղմունքներն ու հմտությունները և հստակորեն ներկայացնում է այդ զբաղմունքների, հմտությունների կարողունակությունների միջև եղած կապերը[footnoteRef:1]։  [1:  https://esco.ec.europa.eu/en/about-esco] 

ESCO-ն կառուցված է երեք փոխկապակցված բաղադրիչներից. 
1.Զբաղմունքներ (Occupations)–զբաղմունքների դասակարգում՝ հիմնված ISCO-08 միջազգային ստանդարտի հիման վրա։  
2.Հմտություններ և կարողունակություններ (Skills and competences)-յուրաքանչյուր զբաղմունքի իրականացման համար անհրաժեշտ հիմնական և լրացուցիչ հմտությունների նկարագրություն[footnoteRef:2]։  [2:  https://esco.ec.europa.eu/system/files/2021-07/Handbook.pdf
] 

3.Որակավորումներ (Qualifications)–կրթության համակարգի կողմից տրվող վկայականներ և դիպլոմներ։  
ESCO-ն առանձնանում է հմտությունների վրա հիմնված մոտեցմամբ. այն ոչ միայն նկարագրում է, թե ինչ է իրենից ներկայացնում տվյալ զբաղմունքը, այլև սահմանում է, թե ինչպիսի գիտելիքներ, հմտություններ և կարողունակություններ են անհրաժեշտ դրա իրականացման համար։ 
Բացի դրանից, ESCO-ն. 
· ապահովում է զբաղմունքների և հմտությունների միասնական ներկայացում ավելի քան 30 լեզուներով,
· գործում է որպես բաց տվյալների աղբյուր, հասանելի է ազատ օգտագործման համար,
· ունի թվային գործիքներ և API Application Programming Interface տեխնոլոգիական գործիքներ, որոնք թույլ են տալիս ինտեգրել այն ազգային և մասնավոր հարթակներում,
· նպաստում է աշխատաշուկայի պահանջների և կրթական ծրագրերի միջև կապի ամրապնդմանը։ 
Այսպիսով, ESCO-ն հանդիսանում է կամուրջ կրթության և աշխատաշուկայի միջև, որն ապահովում է թափանցիկություն, համադրելիություն և շարժունակություն, թե՛ ԵՄ ներսում, և թե՛ ԵՄ գործընկեր երկրների շրջանում:

[bookmark: _Toc210634354]1.2. ESCO-ի կառուցվածքը
Ուղեցույցի նախորդ հատվածում արդեն նշվել է, որ ESCO-ն կառուցված է երեք փոխկապակցված սյուների շուրջ (տես գծապատկեր 1). 
· զբաղմունքների սյուն  
· գիտելիքների, հմտությունների և կարողունակությունների սյուն  
· որակավորումների սյուն  
Այս կառուցվածքը հնարավորություն է տալիս ESCO-ին տրամադրել զբաղմունքների և կարողունակությունների համակարգված և համարժեք դասակարգում՝ հարմարեցված Եվրոպական աշխատաշուկայի և կրթության/ուսուցման համակարգի կարիքներին։ Երեք սյուներն իրար հետ փոխկապակցված են:  
Այս եռաստիճան կառուցվածքային մոտեցման շնորհիվ ESCO-ն հնարավորություն է տալիս ապահովել միասնական տերմինաբանության կիրառումը և աշխատաշուկայի արդյունավետ կարգավորման նպատակով նպաստել տվյալների արդյունավետ փոխանակմանն ու կիրառությանը։
Հասկացություններ և տերմիններ ESCO-ում   
ESCO-ի մշակման գործընթացում կարևոր նշանակություն է տրվել հասկացությունների և տերմինների հստակ տարանջատմանը։
· հասկացությունն արտահայտում է գաղափար, օբյեկտ կամ ընդհանուր ըմբռնում, որն անկախ է լեզվից։
· տերմինը տվյալ հասկացության լեզվական արտահայտությունն է և, հետևաբար, կապված է լեզվի հետ։

Գծապատկեր 1. ESCO-ի կառուցվածքը

Օրինակ՝ հաց թխելու և հաճախորդներին վաճառելու գործողությունը՝ որպես գաղափար, համարվում է հասկացություն։ Այս հասկացությանը համապատասխան տերմինները տարբեր լեզուներում կարող են լինել՝ «baker»՝ անգլերենում, «Bäcker/Bäckerin»՝ գերմաներենում։ 
ESCO-ում յուրաքանչյուր հասկացություն կապված է առնվազն մեկ տերմինի հետ՝ բոլոր պաշտոնապես ընդգրկված լեզուներում։ Շատ դեպքերում մեկ հասկացությանը համապատասխանելու համար կարող են գոյություն ունենալ մի քանի տերմիններ տվյալ լեզվում, ինչը հնարավորություն է տալիս ESCO-ին ներկայացնել լեզվաբանական բազմազանությունն ու ապահովել ճշգրիտ համապատասխանեցում։  
ESCO-ում կիրառվող տերմինների տեսակները  
ESCO դասակարգման համակարգում օգտագործվում են երեք տեսակի տերմիններ (տես գծապատկեր 2)՝  
· նախընտրելի տերմիններ (preferred terms)-որոնք կիրառվում են տվյալ հասկացությունը մեկնաբանելու համար, որպես հիմնական և ստանդարտ մոտեցում։
· ոչ նախընտրելի տերմիններ (non-preferred terms)- որոնք կարող են դիտարկվել որպես  համարժեք կամ օգտագործվող տարբերակներ, սակայն չեն ընտրվել որպես հիմնական ձև՝ նախընտրելի տերմինների փոխարեն։
· թաքնված տերմիններ (hidden terms)-որոնք լայնորեն շրջանառվում են աշխատաշուկայում մարդկանց առօրյա խոսակցականում որևէ զբաղմունք նկարագրելու համար, սակայն համարվում են հնացած, սխալ կամ ոչ նպատակահարմար կիրառման համար։

Գծապատկեր 2. ESCO-ում կիրառվող տերմինների տեսակներ




Տերմինների այս բաժանումը թույլ է տալիս ապահովել լեզվաբանական ճշգրտություն, հեշտացնել որոնումը և նպաստել հասկացությունների ավելի արդյունավետ նույնականացմանը տարբեր լեզվային և տարածաշրջանային համատեքստերում։   
1. Զբաղմունքների սյուն 
Զբաղմունքների սյունը նպատակ ունի համապարփակ ձևով նկարագրել բոլոր այն զբաղմուքները, որոնք կարևոր են եվրոպական աշխատաշուկայի համար։ ESCO-ի տարբերակը ներառում է 2,942 զբաղմունք։  
Զբաղմունքները ESCO-ում
ESCO-ում «զբաղմունք» և «աշխատանք» տարբերակվում են՝ հիմնվելով հստակ սահմանումների վրա. 
· զբաղմունք–աշխատանքի տեսակների ամբողջություն, որոնց հիմնական խնդիրներն ու պարտականությունները բնութագրվում են բարձր նմանությամբ։ 
· աշխատանք–պարտականությունների և առաջադրանքների ամբողջություն, որն արվում է (կամ նախատեսված է կատարվելու) մեկ անձի կողմից՝ որոշակի գործատուի համար, ներառյալ ինքնազբաղվածությունը։ 
Օրինակ՝ «Փարիզ–Նյու Յորք երթուղով Boeing 747 ինքնաթիռի օդաչու» լինելն աշխատանք է։ Իսկ «առևտրային օդաչու» կամ «ավիաընկերության տրանսպորտային օդաչու» հասկացությունները զբաղմունքներ են, այսինքն՝ այն աշխատանքների խմբերը, որոնց շարքին այդ աշխատանքը պատկանում է։ 
Զբաղմունքերը ESCO-ում կարող են օգտագործվել որպես պաշտոնների անվանումներ։ Օրինակ, գործատուն կարող է թափուր աշխատատեղի մասին հայտարարության մեջ, որպես պահանջվող զբաղմունք նշել՝ «ավիաընկերության տրանսպորտային օդաչու»։  
Զբաղմունքների պրոֆիլներ  
Յուրաքանչյուր զբաղմունքի հասկացությունը ESCO-ում ներկայացված է հստակ նկարագրությամբ և մի շարք մասնավոր այլ տվյալներով, որոնք ապահովում են զբաղմունքի ճիշտ ընկալումն ու նույնականացումը։ 
Զբաղմունքների հիմնական տարրերն են՝
· նկարագրություն (description)–կարճ և ճշգրիտ տեքստ, որը ներկայացնում է զբաղմունքի իմաստն ու բնույթը։ Յուրաքանչյուր զբաղմունք ESCO-ում ունի նկարագրություն։ 
· շրջանակի նշում (scope note)–կիրառվում է երբեմն՝ զբաղմունքի իմաստային սահմանները հստակեցնելու, երկիմաստությունը նվազեցնելու և համանման այլ զբաղմունքներից այն տարբերակելու նպատակով։ Օրինակ՝ կարող է սահմանել, թե որ զբաղմունքներն են ընդգրկվում տվյալ հասկացության շրջանակում և որոնք՝ ոչ։
· պաշտոնական սահմանում (definition)–եթե առկա է ամբողջ ԵՄ-ում լայնորեն ընդունված կամ իրավաբանորեն պարտադիր սահմանում (օրինակ՝ սոցիալական գործընկերների համաձայնեցմամբ կամ ԵՄ օրենսդրությամբ սահմանված), ապա այն ներառվում է համապատասխան դաշտում։ 
2. Գիտելիքների, հմտությունների և կարողունակությունների սյուն  
Գիտելիքների, հմտությունների և կարողունակությունների սյունը ներառում է այն բոլոր հասկացությունները, որոնք աշխատաշուկայի և կրթության ոլորտում անհրաժեշտ են տարբեր զբաղմունքներ իրագործելու համար։ ESCO-ում այդ հասկացությունները սահմանվում են հետևյալ կերպ․
· գիտելիք– փաստերի, սկզբունքների, տեսությունների և պրակտիկայի ամբողջություն, որն առնչվում է որոշակի աշխատանքի կամ ուսումնասիրության ոլորտի։ Գիտելիքը դիտարկվում է որպես տեսական և/կամ փաստացի տեղեկատվության յուրացման արդյունք, որը ձեռք է բերվում ուսուցման կամ փորձի միջոցով։
· հմտություն- գիտելիքը կիրառելու ունակություն։ Հմտությունները կարող են լինել՝  
· ճանաչողական՝ ներառյալ տրամաբանական, ինտուիտիվ կամ ստեղծագործական մտածողության կիրառումը,
· գործնական՝ ներառյալ ձեռքի ճարպկությունը, ինչպես նաև գործիքների, մեթոդների, նյութերի և տեխնոլոգիաների օգտագործման կարողունակությունը։
· կարողունակություն-գիտելիքների, հմտությունների և անձնական հատկանիշների համակցություն, որը հնարավորություն է տալիս արդյունավետ գործել և հարմարվել նոր կամ անորոշ իրավիճակներում։
Օրինակ. 
         «Առևտրային օդաչու» զբաղմունքը պահանջում է համատեղել՝
· գիտելիքներ, ինչպես՝ աշխարհագրական տարածքների և օդային տրանսպորտի իրավունքի վերաբերյալ, այնպես էլ. 
· հմտություններ, ինչպես՝ քարտեզներ կարդալը և թռիչքային պլաններ կազմելը (տես գծապատկեր 3)։ 
Չնայած իրական կյանքում «հմտություն» և «կարողունակություն» տերմիններն երբեմն օգտագործվում են որպես հոմանիշներ, ESCO-ում դրանք ունեն տարբեր շրջանակներ. 
· հմտությունը վերաբերում է կոնկրետ մեթոդների կամ գործիքների կիրառմանը սահմանված առաջադրանքների կատարման համատեքստում: 
· կարողունակությունն ավելի լայն հասկացություն է՝ ընդգրկելով անձի ընդունակությունը հարմարվելու նոր կամ անորոշ իրավիճակների, ինքնուրույնաբար կիրառելու ձեռք բերված գիտելիքներն ու հմտությունները։ 


Գծապատկեր 3. «Առևտրային օդաչու» զբաղմունքի օրինակ

Այնուամենայնիվ, ESCO-ի տվյալների կառուցվածքում հստակ տարանջատում հմտությունների և կարողունակությունների միջև չի կատարվում։ Երկուսն էլ ներկայացված են ընդհանուր «հմտությունների» սյան շրջանակում։ 
3. Որակավորումների սյուն    
ESCO-ի կառուցվածքում կա «որակավորումների սյուն» (Qualifications pillar):
Սակայն հարկ է նշել հետևյալ առանձնահատկությունը.
ESCO-ի երկու սյուներն ամբողջությամբ մշակված ու հրապարակված են։  Իսկ «Որակավորումների Qualifications սյունը» դեռ լիարժեք ինտեգրված չէ. այն սահմանվում է որպես «հղումային համակարգ», որտեղ միացվում են տարբեր երկրների և ԵՄ մակարդակով հաստատված որակավորումներ։
Այսինքն՝ ESCO-ում «որակավորումները» պաշտոնապես առկա են որպես սյուն, բայց դրանց բովանդակությունն ամբողջությամբ մշակված չէ այն աստիճան, ինչպիսին մյուս երկու սյուների դեպքում է։ 

ISCO-ն (International Standard Classification of Occupations) Աշխատանքի միջազգային կազմակերպության կողմից մշակված զբաղմունքների միջազգային ստանդարտ է, որի նպատակն է ապահովել զբաղմունքների համեմատելիությունը և կիրառելիությունը հիմնականում վիճակագրական, հետազոտական և վերլուծական նպատակներով։ ISCO-ն կառուցված է հիերարխիկ մակարդակներով և սահմանափակվում է միայն զբաղմունքների նկարագրությամբ՝ առանց դրանց պահանջվող հմտությունների և որակավորումների ներառման։ 
ESCO-ն (European Skills, Competences, Qualifications and Occupations) Եվրոպական հանձնաժողովի մշակած բազմալեզու դասակարգիչ է, որն իր կառուցվածքային հիմքում օգտագործում է ISCO-08 դասակարգման սկզբունքները։ Միևնույն ժամանակ ESCO-ն ընդլայնում է այդ հիմքը՝ յուրաքանչյուր զբաղմունքին միացնելով ոչ միայն համապատասխան ISCO կոդը, այլև տվյալ զբաղմունքի իրականացման համար պահանջվող մասնագիտական և փոխանցելի հմտությունների, կարողունակությունների և որոշ դեպքերում՝ որակավորումների ամբողջական նկարագիրը։    
Այսպիսով, եթե ISCO-ն կարելի է բնութագրել որպես զբաղմունքների դասակարգման միջազգային չափանիշ, ապա ESCO-ն հանդես է գալիս որպես դրա վրա հիմնված, սակայն զգալիորեն մանրամասնված և գործնական կիրառման համար հարմարեցված եվրոպական գործիք, որն ապահովում է կրթության, աշխատաշուկայի և որակավորումների համակարգերի միջև փոխադարձ համադրելիություն։  
Պայմանավորված վերը նշվածով՝ ՀՀ զբաղմունքների, պաշտոնների և կարողունակությունների ազգային դասակարգչի նախագծման հիմքում դրվել է ESCO դասակարգիչը՝ հաշվի առնելով նրա առավել ընդգրկուն բնույթը: Միևնույն ժամանակ մշակվել և ամբողջացվել են ESCO-ի առաջին երկու՝ «Զբաղմունքների» և «Գիտելիքների, հմտությունների և կարողունակությունների» սյուները, իսկ երրորդ՝ «Որակավորումներ» սյունը, այս փուլում չի դիտարկվել։ 

Դասակարգչի ընդունման նպատակներն են՝
· աշխատաշուկայում. գործատու-աշխատող աշխատանքային հարաբերությունների կանոնակարգում` պարտականությունների, կրթական պահանջների, կոմպետենցիաների, պաշտոնների անվանումների  միասնական չափանիշների սահմանմամբ,
· աշխատանքների և մասնագիտությունների փոխադարձ ճանաչելիության ապահովում` ԱՊՀ և Եվրոպական տարածաշրջանում,
· աշխատանքների պաշտոնների կոմպետենցիաների անվանումների և կոդերի միասնականության ապահովում, աշխատաշուկայի վերաբերյալ տեղեկատվության հավաքագրման և վերլուծության արդյունավետության բարձրացում,
· կրթական համակարգի կառավարման արդյունավետության բարձրացում, ՄԿՈՒ կրթական ծրագրերն  աշխատաշուկայի պահանջներին առավել համահունչ դարձնելը,
· որակավորումների ոլորտային շրջանակների մշակման համար անհրաժեշտ տեղեկատվական հիմքի ձևավորումն ոլորտի տարբեր կրթական մակարդակների համար (բարձրագույն կրթությունից` ՈՄ-6,7 մինչև հանրակրթություն` ՈՄ-1):
Դասակարգիչն օգտագործող թիրախային խմբերն են. 
1.Գործատուները
1) Աշխատող-գործատու աշխատանքային հարաբերությունների կանոնակարգում` պարտականությունների, կրթական պահանջների, կոմպետենցիաների, պաշտոնների անվանումների  միասնական չափանիշների սահմանմամբ:
2) Աշխատանքների և մասնագիտությունների փոխադարձ ճանաչելիության ապահովում` ԱՊՀ և Եվրոպական տարածաշրջանում:
3) Աշխատանքների պաշտոնների կոմպետենցիաների անվանումների և կոդերի միասնականության ապահովում, աշխատաշուկայի վերաբերյալ տեղեկատվության հավաքագրման և վերլուծության արդյունավետության բարձրացում: 
4) Կրթական համակարգի կառավարման արդյունավետության բարձրացում, ՄԿՈՒ կրթական ծրագրերն աշխատաշուկայի պահանջներին առավել համահունչ դարձնելը:
5) Որակավորումների ոլորտային շրջանակների մշակման համար անհրաժեշտ տեղեկատվական հիմքի ձևավորումն ոլորտի տարբեր կրթական մակարդակների համար (բարձրագույն կրթությունից` ՈՄ-6,7 մինչև հանրակրթություն` ՈՄ-1)
2.Ձեռնարկությունների և կազմակերպությունների կառավարիչները. 
1) Դասակարգել  աշխատանքները: 
2) Սահմանել աշխատանքների համար գործառույթները, աշխատողների պարտականությունները: 
3) Մշակել աշխատողների համար պաշտոնների անձնագրեր: 
3. Վիճակագրական ծառայությունները. 
1) Դասակարգված և համակարգված ձևով հավաքագրել աշխատաշուկայի մասին անհրաժեշտ վիճակագրություն:
4. Մասնագիտական ուսուցման մասնագետները. 
1) Մշակել մասնագիտական ուսուցման ծրագրեր, որոնք առավելագույն կհամապատասխանեն աշխատաշուկայի պահանջներին, 
2) Մշակել ոլորտային որակավորումների վերաբերյալ փաստաթղեր, որոնք ունեն կրթության ոլորտում քաղաքականության մշակման համար կարևոր նշանակություն: 
5. Զբաղվածության ծառայությունները. 
1) Աշխատանք փնտրողների և գործազուրկների համար իրականացնել մասնագիտական կողմնորոշում: 
2) Աշխատանք փնտրողների և գործազուրկների գիտելիքները, կարողությունները և հմտությունները համադրել աշխատաշուկայում առկա թափուր աշխատատեղերի համար ներկայացվող պահանջներին:
6. Հանրակրթության ոլորտի մասնագետներ. 
1) Օգտագործել դասակարգիչը դպրոցի սովորողների համար մասնագիտական կողմնորոշման վերաբերյալ խորհրդատվություն տրամադրելու աշխատանքներում:
7. Դասակարգչի այլ օգտագործողներ են նաև 
· միգրացիոն ծառայության աշխատողները,
· հոգեբանները, 
· համաճարակաբանները, 
· սոցիոլոգները, 
· տնտեսագետները, 
· վերջապես հասարակության բոլոր այն անդամները, ովքեր փնտրում են աշխատանք և ցանկություն ունեն  ճշտելու աշխատատեղում  իրենց  զբաղմունքին ներկայացվող պարտականությունները, գործառույթները, կրթության մակարդակը և կոմպետենցիաները:

Ազգային դասակարգչում կիրառվում են հետևյալ հիմնական հասկացությունները.
1) Զբաղմունք. աշխատանքների ամբողջություն է, որի հիմնական խնդիրներն ու պարտականությունները բնութագրվում են նմանության բարձր աստիճանով։ Անձը կարող է կապված լինել զբաղմունքի հետ իր հիմնական, ժամանակավոր, համատեղությամբ, ապագա կամ նախկինում կատարած աշխատանքների միջոցով։
2) Աշխատանք. առաջադրանքների և պարտականությունների ամբողջություն, որը կատարվում է կամ նախատեսված է կատարել մեկ անձի կողմից, այդ թվում՝ գործատուի մոտ կամ ինքնազբաղվածության շրջանակներում։
3) Պաշտոն. կազմակերպությունների հաստիքացուցակում սահմանված աշխատանքային միավոր, որով սահմանվում է տվյալ պաշտոնը զբաղեցնող աշխատողի աշխատանքային պարտականությունների և իրավունքների բնույթն ու ծավալը, ինչպես նաև կազմակերպության կառավարման հիերարխիկ կառուցվածքում նրա զբաղեցրած դիրքը:
4) Մասնագիտություն. որոշակի ուղղվածություն ունեցող աշխատանքային գործունեություն իրականացնելու համար անհրաժեշտ գիտելիքների, հմտությունների և կարողությունների միասնական ամբողջություն, որը ձեռք է բերվում ուսումնառության տարբեր ձևերով և հաստատվում համապատասխան փաստաթղթով (դիպլոմ, վկայական և այլն)։
5) Գիտելիք. փաստերի, սկզբունքների, տեսությունների և գործնական գաղափարների ամբողջությունը կապված աշխատանքի կամ ուսումնառության ոլորտի հետ, որը կարող է լինել տեսական և/կամ գործնական և հանդիսանում է ուսուցման միջոցով տեղեկատվության յուրացման արդյունք:
6) Հմտություն. գիտելիքը կիրառելու և խնդիրներ լուծելու ունակություն, որոնք նկարագրվում են կոգնիտիվ (ըստ տրամաբանական, ինտուիտիվ և ստեղծագործական մտածողության օգտագործման) կամ գործնական (ներառյալ ձեռքով աշխատանքը, մեթոդների, նյութերի և գործիքների օգտագործումը) եղանակով:
7) Կարողունակություն. (կոմպետենցիա)` աշխատանքում, ուսումնառության, մասնագիտական կամ անձնական զարգացման մեջ գիտելիքները, կարողությունները, հմտությունները և անձնական, սոցիալական և/կամ մեթոդաբանական կարողություններն օգտագործելու ունակություն:

[bookmark: _Toc210634359]2.3.Ազգային  դասակարգչի  իրավական  հիմքերը և իրավական կարգավորումների հեռանկարները ՀՀ-ում
Ազգային դասակարգչի իրավական կարգավորումների հիմքում ընկած են՝ ՀՀ էկոնոմիկայի նախարարի 2013 թվականի սեպտեմբերի 19-ի N873-Ն հրամանը՝            «Հայաստանի Հանրապետության տեխնիկատնտեսական և սոցիալական տեղեկատվության «Զբաղմունքների դասակարգիչը» հաստատելու և Հայաստանի Հանրապետության էկոնոմիկայի նախարարի 2009 թվականի հուլիսի 31-ի N 632-ն հրամանն ուժը կորցրած ճանաչելու մասին: Ընկած է նաև՝ ՀՀ էկոնոմիկայի նախարարի 2013 թվականի սեպտեմբերի 19-ի N872-Ն հրամանը՝ «Հայաստանի Հանրապետության տեխնիկատնտեսական և սոցիալական տեղեկատվության «Աշխատողների մասնագիտությունների, մասնագիտացումների  պաշտոնների դասակարգիչ» հաստատելու և Հայաստանի Հանրապետության էկոնոմիկայի նախարարի 2011 թվականի հունվարի 25-ի N 26-ն հրամանն ուժը կորցրած ճանաչելու մասին:
Միջազգային   կարգավորումները ներառում են.
· ISCO – 08  Աշխատանքի միջազգային կազմակերպության ստանդարտը,
· ESCO v1.2.0 Եվրոպական հմտությունների, կոմպետենցիաների և զբաղմունքների դասակարգիչը:
Ազգային դասակարգչի և սույն մեթոդական ուղեցույցի հաստատումից հետո նախատեսվում է իրականացնել հետևյալ քայլերը.
1) Մշակել և հաստատել Ազգային դասակարգչի կիրարկման կարգը՝ ՀՀ կառավարության որոշմամբ:
2) Մշակել տեղեկատվական համակարգ կամ համատեղել դասակարգիչը գործող կամ նախատեսվող համակարգերից որևէ մեկի հետ, որը կունենա փնտրման գործիք օգտագործողների աշխատանքն առավել հեշտացնելու և արագացնելու համար:
3) Համագործակցել ESCO գրասենյակի հետ տարվա ընթացքում կատարված փոփոխությունները ՀՀ աշխատաշուկայում տեղայնացնելու և դասակարգչում ներառելու նպատակով:

[bookmark: _Toc210634361]3.1.Ազգային  դասակարգչի կառուցվածքը  
Ազգային դասակարգիչը բաղկացած է հետևյալ վեց մասերից. 
1. «Մաս 1. Նախաբան», որտեղ տրվում են դասակարգչի կառուցվածքը, կոդավորման սկզբունքները, կիրառման ոլորտը, ինչպես նաև հարակից այլ տեղեկատվություն։ 
2. «Մաս 2. Զբաղմունքների հիմնական խմբեր, ենթախմբեր, փոքր և ստորին խմբեր», որտեղ տրվում են հիմնական խմբերի, ենթախմբերի, փոքր և ստորին խմբերի անվանումները, որոնց մեջ խմբավորվում են աշխատաշուկայում առկա զբաղմունքները, իրենց համապատասխան նկարագրություններով, այլընտրանքային անվանումով և տվյալ զբաղմունքով աշխատողների պարտականությունների ընդհանրական նկարագրով։ 
3. «Մաս 3․Պաշտոնների դասակարգում՝ ըստ ստորին խմբերի», որտեղ տրվում են ՀՀ աշխատաշուկայում առավել լայն տարածում ունեցող պաշտոնների անվանումները և կոդերը։  
4. «Մաս 4. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ գիտելիք բաղադրիչ», որտեղ տրվում են գիտելիքի վերաբերյալ հիմնական խմբերի, ենթախմբերի, փոքր և ստորին խմբերի անվանումներն ու կոդերը՝ դասակարգված ըստ կրթության մակարդակների և ուղղությունների։ 
5. «Մաս 5. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ լեզվական կարողություններ», որտեղ տրվում են լեզվական կարողությունների վերաբերյալ հիմնական խմբերի, ենթախմբերի, փոքր և ստորին խմբերի անվանումներն ու կոդերն՝ դասակարգված ըստ լեզվի տեսակների։ 
6. «Մաս 6. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ հիմնական և լրացուցիչ հմտություններ», որտեղ տրվում են հիմնական և լրացուցիչ հմտությունների վերաբերյալ հիմնական խմբերի, ենթախմբերի, փոքր և ստորին խմբերի անվանումներն ու կոդերն՝ ըստ զբաղմունքների ենթախմբերի և ստորին խմբերի։
Ընդհանուր կառուցվածքը բերված է գծապատկեր 4-ում:
Գծապատկեր 4 . Ազգային դասակարգչի կառուցվածքը



Ազգային դասակարգչում դասակարգման օբյեկտ են հանդիսանում զբաղմունքները, պաշտոնները, կարողունակությունները (կոմպետենցիաները), որոնց ողջ բազմությունը բաժանվում է հիմնական խմբերի, խմբերի, ենթախմբերի, փոքր և ստորին խմբերի:




[bookmark: _Toc210634362]3.2.Ազգային դասակարգչում կիրառվող զբաղմունքների հիմնական խմբերի, ենթախմբերի, փոքր և ստորին խմբերի նկարագրությունը

Ազգային դասակարգչի 2-րդ մասում՝ «Զբաղմունքների հիմնական խմբեր, ենթախմբեր, փոքր և ստորին խմբեր», ներկայացված է հիմնական խմբերի, ենթախմբերի, փոքր և ստորին խմբերի անվանումները և կոդերը, որոնց մեջ խմբավորվում են աշխատաշուկայում առկա զբաղմունքները, իրենց համապատասխան նկարագրություններով, այլընտրանքային անվանումներով և տվյալ զբաղմունքով զբաղված աշխատողների պարտականությունների ընդհանրական նկարագրով։ 
Ազգային դասակարգչում   ընդգրկված են հետևյալ հիմնական խմբերը.
1. Հիմնական խումբ 0. «Զինված ուժեր», որտեղ ներառվում են պաշտպանության ոլորտի մասնագիտական զբաղմունքները, որոնց հիմնական պարտականությունների կատարման համար պահանջվում են մասնագիտական գիտելիքներ, կառավարման և կազմակերպման հմտություններ և աշխատանքային փորձ: Հիմնական պարտականությունների կատարումը կապված է պաշտպանության և բանակի գործունեության կազմակերպման, կառավարման, վերահսկման գործունեության ծրագրման և համակարգման հետ՝ զինված ուժերի ներքին կանոնագրքի պահանջներին համապատասխան: Դասակարգչից օգտվողը կարող է որոնել այս ոլորտին վերաբերող զբաղմունքները տվյալ հիմնական խմբում: Այս հիմնական խումբը ներառում է բոլոր կրթական մակարդակները: 
2. Հիմնական խումբ 1. «Ղեկավարներ», որտեղ ներառվում են ղեկավարման ոլորտի զբաղմունքները, որոնց հիմնական պարտականությունների կատարման համար պահանջվում են մասնագիտական բարձր գիտելիքներ, կառավարչական և կազմակերպչական հմտություններ և աշխատանքային փորձ: Այս հիմնական խմբում ներառված ղեկավարների հիմնական պարտականությունների կատարումը կապված է պետական մարմինների և այլ կազմակերպությունների, ներառյալ դրանցում գործող կառուցվածքային ստորաբաժանումների գործունեության պլանավորման, կառավարման, համակարգման, գնահատման, վարվող պետական քաղաքականության, գործող օրենքների մշակման ու վերանայման և այլ կենսական նշանակության հարցերի լուծման հետ: Այս հիմնական խմբում ընդգրկված զբաղմունքների համար անհրաժեշտ է բարձրագույն կրթություն: 
3. Հիմնական խումբ 2. «Մասնագետներ՝ բարձր որակավորում ունեցող», որտեղ  ներառվում են այն զբաղմունքները, որոնց հիմնական պարտականությունների կատարման համար պահանջվում են, մասնագիտական գիտելիքների բարձր մակարդակ և աշխատանքային փորձ` բնական, հումանիտար և սոցիալական գիտությունների բնագավառներում: Այս հիմնական խմբում ներառված մասնագետների հիմնական պարտականությունների կատարումը կապված է վերլուծության և հետազոտության իրականացման, հասկացությունների, տեսությունների ու գործառնական մեթոդների մշակման, առկա գիտելիքների կիրառման կամ դրանց վերաբերյալ խորհրդատվության հետ՝ կապված ֆիզիկական, կենսաբանական, բժշկական, տեխնոլոգիական,  սոցիալական և հումանիտար ոլորտներում: Այս հիմնական խմբում ընդգրկված զբաղմունքների համար անհրաժեշտ է բարձրագույն կրթություն: 
4. Հիմնական խումբ 3. «Տեխնիկ-մասնագետներ և այլ միջին տեխնիկական անձնակազմ», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում են մասնագիտական գիտելիքների միջին մակարդակ, աշխատանքային փորձ և հմտություններ՝ բնական, հումանիտար և սոցիալական գիտությունների մեկ կամ մի քանի բնագավառներում: Այս հիմնական խմբում ներառված մասնագետների հիմնական պարտականությունները կապված են գործնական եղանակներով վերը նշված բնագավառների տեխնիկական աշխատանքների կատարման ու կազմակերպման, իրենց ենթակայությամբ աշխատող առավել ցածր որակավորում ունեցող մասնագետների աշխատանքի վերահսկման և համապատասխան կրթական մակարդակներում ուսուցման հետ: Այս հիմնական խմբում ընդգրկված զբաղմունքների համար անհրաժեշտ է միջին մասնագիտական կրթություն: 
5. Հիմնական խումբ 4. «Գրասենյակային աշխատողներ», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում գրանցել, կազմակերպել, ստանալ և ապահովել անհրաժեշտ տեղեկատվություն, կատարել հաշվարկներ և հաշվումներ, ինչպես նաև իրականացնել ծառայողական այլ պարտականություններ` կապված դրամական գործառնությունների հետ: Այս հիմնական խմբում ներառված մասնագետների հիմնական պարտականությունները կապված են գործավարական աշխատանքների, տեքստային տեղեկատվության էլեկտրոնային մշակման, թվային տվյալների գրանցման ու վերամշակման, փոստային սպասարկման, ֆինանսական գործառնությունների և այլ ծառայությունների տրամադրման հետ: Այս հիմնական խմբում ընդգրկված զբաղմունքների համար անհրաժեշտ են նախնական և միջին մասնագիտական կրթություն: 
6. Հիմնական խումբ 5. «Առևտրի և սպասարկման ոլորտի աշխատողներ», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում են պահպանության, սպասարկման, վաճառքի աշխատանքների, անհատական ծառայությունների կազմակերպման մասնագիտական գիտելիքներ, աշխատանքային փորձ և կարողունակություններ: Այս հիմնական խմբում ներառված մասնագետների հիմնական պարտականությունները կապված են զբոսաշրջության, տնային տնտեսության վարման, հանրային սննդի, կացության կազմակերպման, անհատական խնամքի, վաճառքի, պետական և ոչ պետական սեփականության պահպանման և այլ հարակից ոլորտներում անհրաժեշտ ծառայությունների մատուցման հետ: Այս հիմնական խմբում ընդգրկված զբաղմունքների համար անհրաժեշտ են նախնական և միջին մասնագիտական կրթություն: 
7. Հիմնական խումբ 6. «Աշխատողներ՝ գյուղատնտեսության, անտառտնտեսության, ձկնարդյունաբերության և ձկնորսության ոլորտների», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում են գյուղատնտեսության և համապատասխան ոլորտների միջին մասնագիտական գիտելիքներ, աշխատանքային փորձ, կարողունակություններ և հմտություններ: Այս հիմնական խմբում ներառված մասնագետների հիմնական պարտականությունները կապված են գյուղատնտեսական մշակաբույսերի աճեցման, ընտանի կենդանիների և ձկների բուծման ու բազմացման, անտառների պահպանման և սպասարկման, վայրի կենդանիների խնամքի, բազմացման ու որսի, ինչպես նաև գյուղատնտեսական արտադրանքի վաճառքի կազմակերպման հետ: Այս հիմնական խմբում ընդգրկված զբաղմունքների համար անհրաժեշտ են նախնական և միջին մասնագիտական կրթություն: 
8. Հիմնական խումբ 7. «Արհեստավորներ և հարակից զբաղմունքների բանվորներ», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում են նախնական մասնագիտական կրթական գիտելիքներ, աշխատանքային փորձ, գործնական հմտություններ և կարողություններ: Այս հիմնական խմբում ներառված մասնագետների հիմնական պարտականությունները կապված են արտադրական գործընթացի բոլոր փուլերի, շենքերի և այլ շինությունների կառուցման, արտադրական եղանակով կամ ձեռքով տարբեր զարդակիրառական, հատուկ և զանազան ընդհանուր նշանակության իրերի պատրաստման ու նորոգման աշխատանքների՝ այդ թվում տնայնագործական եղանակով դրանց պատրաստման հետ: Այս հիմնական խմբում ընդգրկված զբաղմունքների համար անհրաժեշտ է  նախնական մասնագիտական կրթություն: 
9. Հիմնական խումբ 8. «Արդյունաբերական մեքենաների և կայանքների օպերատորներ և հավաքողներ», որտեղ ներառվում են այն զբաղմունքները, որոնց հիմնական պարտականությունների կատարման համար պահանջվում է նախնական, երբեմն նաև միջին մասնագիտական կրթական գիտելիքներ՝ սարքավորումների կառավարման, հավաքման, շահագործման, սպասարկման, կարգաբերման վերաբերյալ, աշխատանքային փորձ, գործնական կարողունակություններ և հմտություններ, արդյունաբերական մեքենաների և սարքավորանքի կառավարման և հսկման համար անհրաժեշտ գիտելիքներ և փորձ: Այս հիմնական խմբում ներառված մասնագետների հիմնական պարտականությունները կապված են  հանքարդյունահանման, մշակման, արտադրական մեքենաների, սարքավորումների, ավտոմատացված կայանքների ու հոսքային գծերի, տրանսպորտային միջոցների և շարժական տեխնոլոգիական մեքենաների կառավարման, սպասարկման, դրանց անխափան աշխատանքի հսկման, ինչպես նաև մեքենաների ու սարքավորումների հավաքման հետ: Այս հիմնական խմբում ընդգրկված զբաղմունքների համար անհրաժեշտ է  նախնական մասնագիտական կրթություն: 
10. Հիմնական խումբ 9. «Որակավորում չպահանջող տարրական զբաղմունքներ», որտեղ ներառվում են այն զբաղմունքները, որոնց կատարման համար չի պահանջվում մասնագիտական կրթություն, սակայն անհրաժեշտ է աշխատանքների կատարման փորձ և հմտություն՝ ձեռքի գործիքների, հաճախ՝ ֆիզիկական ուժի օգտագործմամբ և սահմանափակ անձնական նախաձեռնության կիրառմամբ: Այս հիմնական խմբում ներառված մասնագետների հիմնական պարտականությունները կապված են բնակարանների, տների, խոհանոցների, հյուրանոցների, գրասենյակների և այլ շինությունների մաքրման, պահուստների համալրման և տարրական սպասարկման, մեքենաների և պատուհանների լվացման, խոհանոցում օգնության և սննդի պատրաստման ոլորտում պարզ առաջադրանքների կատարման  և այլ ծառայությունների տրամադրման հետ: 
Այս հիմնական խմբերն իրենց հերթին ներառում են ենթախմբեր, փոքր և ստորին խմբեր: Հիմնական խմբերը նշվում են միանիշ, ենթախմբերը՝ երկնիշ, փոքր խմբերը՝ եռանիշ և ստորին խմբերը՝ քառանիշ կոդերով: Ստորին խմբերն իրենց կազմում ունեն ենթախմբեր, որոնք նշվում են վեցանիշ կոդով: Կոդավորումն իրականացվում է հիերարխիկ ֆասեթային եղանակով, որի պայմանական սխեման բերված է գծապատկեր 5-ում:






Գծապատկեր 5. Կոդավորման հիերարխիկ ֆասեթային մոդել


                                           Ստորին խումբ
                         Հիմնական խումբ








                                                                                   Ենթախումբ

                                                                Փոքր խումբՍտորին խումբ


Փորձենք օրինակով ներկայացնել գործող օրինաչափությունը: Դիտարկենք «Հիմնական  խումբ 1. Ղեկավարներ»-ի օրինակով.
Հիմնական  խումբ 1. Ղեկավարներ–հիմնական խմբի անվանումն է:  Այս հիմնական խումբն իր մեջ ընդգրկում է 4 ենթախումբ՝
· Ենթախումբ 11. Գլխավոր գործադիր տնօրեն, բարձրաստիճան պաշտոնյաներ և օրենսդիրներ,
· Ենթախումբ 12. Մենեջերներ` վարչական և առևտրային հարցերով,
· Ենթախումբ 13. Արտադրության և մասնագիտացված ծառայությունների ղեկավարներ,
· Ենթախումբ 14. Հյուրընկալության, մանրածախ առևտրի և այլ ծառայությունների ղեկավարներ:
Ենթախմբերից յուրաքանչյուրն իր հերթին ներառում է փոքր և ստորին խմբեր: Օրինակ «Ենթախումբ 11. Գլխավոր գործադիր տնօրեն, բարձրաստիճան պաշտոնյաներ և օրենսդիրներ»-ը ներառում է երկու փոքր խումբ.
· Փոքր  խումբ 111. Օրենսդիրներ և բարձրաստիճան պաշտոնատար անձինք,
· Փոքր խումբ 112. Գործադիր տնօրեններ և գլխավոր գործադիր տնօրեններ:
Փոքր խմբերից յուրաքանչյուրն իր մեջ ներառում է ստորին խմբեր: Օրինակ «Փոքր խումբ 111. Օրենսդիրներ և բարձրաստիճան պաշտոնատար անձինք»-ն իր հերթին ներառում է 4 ստորին խումբ.
· Ստորին խումբ 1111. Օրենսդիրներ,
· Ստորին խումբ 1112. Պետական բարձրաստիճան պաշտոնատար անձինք,
· Ստորին խումբ 1113. Գյուղական բնակավայրերի ղեկավարներ,
· Ստորին խումբ 1114. Կամավոր միավորումներով ձևավորված  կազմակերպությունների բարձրաստիճան պաշտոնյաներ:
		Նշված չորս ստորին խմբերը միասին ներառում են իրենց ենթախմբերում ընդհանուր 22 անուն զբաղմունքներ (որոնք կարող են կիրառվել նաև որպես պաշտոնների անվանումներ): 
Ազգային դասակարգչի երկրորդ մասի հիմնական խմբերի, ենթախմբերի, փոքր և ստորին խմբերի զբաղմունքների ընդհանուր բաշխումը բերված է աղյուսակ 1-ում: 
Աղյուսակ 1. Զբաղմունքների հիմնական խմբերի, ենթախմբերի, փոքր և ստորին խմբերի քանակական բաշխումը
	Հ/Հ
	Հիմնական խմբի անվանումը
	Հիմնական խմբի կոդը
	Ենթախմբերի, փոքր և ստորին խմբերի թիվը

	
	
	
	Ենթախումբ
	Փոքր խումբ
	Ստորին խումբ

	1.
	Զինված ուժեր
	0
	3
	3
	3

	2.
	Ղեկավարներ
	1
	4
	11
	27

	3.
	Մասնագետներ՝ բարձր որակավորում ունեցող
	2
	6
	27
	92

	4.
	Տեխնիկ-մասնագետներ և այլ միջին տեխնիկական անձնակազմ
	3
	5
	20
	84

	5.
	Գրասենյակային աշխատողներ
	4
	4
	8
	29

	6.
	Առևտրի և սպասարկման ոլորտի աշխատողներ
	5
	4
	13
	40

	7.
	Աշխատողներ՝ գյուղատնտեսության, անտառտնտեսության, ձկնարդյունաբերության և ձկնորսության ոլորտների 
	6
	3
	9
	18

	8.
	Արհեստավորներ և հարակից զբաղմունքների բանվորներ
	7
	5
	14
	66

	9.
	Արդյունաբերական մեքենաների և կայանքների օպերատորներ և հավաքողներ
	8
	3
	14
	40

	10.
	Որակավորում չպահանջող տարրական զբաղմունքներ
	9
	6
	11
	33

	11.
	Ընդամենը
	10
	43
	130
	432



[bookmark: _Toc210634363]3.3. Ազգային դասակարգչում կիրառվող կոդավորման սկզբունքները
Ազգային դասակարգիչը կառուցված է կոդավորման որոշակի սկզբունքներով: Զբաղմունքները, պաշտոնները և կարողունակություններն ունեն իրենց յուրահատուկ կոդավորման սկզբունքը, սակայն այդ կոդավորման հիմքում ընկած են զբաղմունքների ստորին խմբերի կոդերը, որոնք փոխկապակցված են տվյալ խմբին համապատասխան պաշտոնների և այդ պաշտոնները զբաղեցնող աշխատողներից պահանջվող հմտությունների կոդերի հետ:  


1.Զբաղմունքների կոդավորման սկզբունքը.  
1. «X» միանիշ կոդ, որը կիրառվում է հիմնական խմբերի կոդավորման համար։ Կիրառվում են  «0»-ից մինչև 9-ը թվերը (հիմնական խմբերի հնարավոր առավելագույն թվաքանակը հավասար է 10-ի)։
2. «XX» երկնիշ կոդ, որը կիրառվում է ենթախմբերի համար, ընդ որում առաջին նիշը ցույց է տալիս հիմնական խմբի կոդը, իսկ երկրորդ նիշը ենթախմբի կոդը։ Ենթախմբի կոդի համար  կիրառվում են «0»-ից մինչև 9-ը թվերը (ենթախմբերի հնարավոր առավելագույն թվաքանակը հավասար է 100-ի)։
3. «XXX» եռանիշ կոդ, որը կիրառվում է փոքր խմբերի համար, ընդ որում առաջին երկու նիշերը ցույց են տալիս ենթախմբի կոդը, իսկ երրորդ նիշը փոքր խմբի կոդը։  Փոքր խմբի կոդի համար կիրառվում են «0»-ից մինչև 9-ը թվերը  (փոքր խմբերի հնարավոր առավելագույն թվաքանակը հավասար է 1000-ի)։
4. «XXXX» քառանիշ կոդ, որը կիրառվում է ստորին խմբերի համար, ընդ որում առաջին երեք նիշերը ցույց են տալիս փոքր խմբի կոդը, իսկ չորրորդ նիշը՝ ստորին խմբի կոդը։ Ստորին խմբի կոդի համար կիրառվում են «0»-ից մինչև 9-ը թվերը (ստորին խմբերի հնարավոր առավելագույն թվաքանակը հավասար է 10000-ի)։
5. Ստորին խմբերի ենթախմբերը կոդավորվում են հետևյալ սկզբունքով «XXXXXX», որտեղ առաջին չորս նիշերը ստորին խմբի կոդն է, հաջորդ երկու նիշերը ստորին խմբի ենթախմբում ներառված զբաղմունքների հերթական համարն է: Ստորին խմբի ենթախմբում ներառված անվանումները կարող են կոդավորվել «01»-ից մինչև  «99» թվերով։ 
Օրինակ. 
· «Հիմնական խումբ 0. «Զինված ուժեր», նշված է միանիշ՝ 0 կոդով։ 
· «Ենթախումբ 01. Զինված ուժերի հրամանատարական կազմ», նշված է երկնիշ կոդով։ 
· «Փոքր խումբ 011. Զինված ուժերի սպայական կազմ»-ը, նշված է եռանիշ կոդով։ 
· «Ստորին խումբ 0110. Զինված ուժերի սպայական կազմ», նշված է քառանիշ կոդով։
· Ստորին խմբի ենթախմբում ներառված են զբաղմունքների թվով 12 անվանումներ, որոնք կոդավորված վեցանիշ կոդով՝ 011001-ից մինչև 011012:
2. Պաշտոնների կոդավորման սկզբունք.
Ազգային դասակարգչի «Մաս 3. Պաշտոնների դասակարգում» բաժնում ներկայացված է ՀՀ աշխատաշուկայում տարածված պաշտոնների դասակարգումը, որի համար հիմք է ընդունվել մաս 2-ում ներկայացված ստորին խմբերը: 
Պաշտոնի կոդն իրենից ներկայացնում է յոթանիշ կոդ «XXXXXXX», որի առաջին չորս նիշերը համապատասխանում են զբաղմունքների ստորին խմբի կոդերին, իսկ հաջորդ երեք նիշերը ցույց են տալիս տվյալ ստորին խմբին դասվող պաշտոնների հերթական համարները և կարող են փոխվել՝ 001-ից մինչև 999։
Օրինակ «Հիմնական խումբ 0. «Զինված ուժեր»-ի համար բանակի գեներալի կոդը՝ 0110001-է: Այստեղ 0110 նիշը՝ Զինված ուժերի սպայական կազմ ստորին խմբի կոդն է, 001-ը՝ պաշտոնի հերթական համարը:
Պաշտոնների դասակարգման համար յուրաքանչյուր պաշտոն նկարագրվում է երկու խումբ նկարագրիչներով.
· պաշտոնի կոդը, 
· պաշտոնի անվանումը:
Պաշտոնի անվանումը բաղկացած է երկու մասից՝ 
· պաշտոնի բազային անվանում,
· պաշտոնի բազային անվանմանը հաջորդող լրացուցիչ տեղեկատվություն՝ կապված իրականացվող աշխատանքների, աշխատանքի ոլորտի, զբաղեցրած դիրքի և այլ գործոնների հետ: 
Օրինակ ազգային դասակարգչի մաս 3-ի բաժին 3-ում ներկայացված են «Հիմնական խումբ 2. Մասնագետներ` բարձր որակավորում ունեցող» հիմնական խմբի ըստ ենթախմբերի պաշտոնների անվանումները և կոդերը: 2111010 կոդի տակ ներառված է «ֆիզիկոս» պաշտոնը: Առաջին չորս նիշերը՝ 2111 ցույց են տալիս, որ պաշտոնը ներառված է «Ստորին խումբ 2111. ֆիզիկոսներ և աստղագետներ» ստորին խմբում, իսկ 010 թիվը ցույց է տալիս, որ ֆիզիկոս պաշտոնը նշված ստորին խմբի հետ փոխկապակցված պաշտոնների ընդհանուր ցանկում (22 պաշտոնի անվանում) տասներորդն է: 
Մաս 3-ում բերված են տվյալ ստորին խմբի հետ փոխկապակցված պաշտոնների բազային անվանումները և որոշ պաշտոնների անվանումներ համալրված լրացուցիչ տեղեկատվությամբ, սակայն լրացուցիչ տեղեկատվությամբ պաշտոնի անվանումները վերջնական չեն և միշտ կարող են համալրվել գործատուների կողմից: 
Պաշտոնի բազային անվանումների  և լրացուցիչ տեղեկատվության օրինակներ բերված են աղյուսակ 2-ում:
Աղյուսակ 2. Պաշտոնների անվանումների բազային և լրացուցիչ մասերի օրինակներ

Բազային մասերը, առանձին և լրիվ անվանումներն ունեն անհատական կոդեր:  
Պաշտոնների անվանումների բազային մասը և համապատասխան կոդերը  պարտադիր են կիրառման համար բոլոր պետական և ոչ պետական կազմակերպությունների գործատուների կողմից, իսկ լրացուցիչ տեղեկատվությունը՝ ըստ կազմակերպության առանձնահատկությունների կարող է ձևակերպվել գործատուի կողմից։ 
Այսպես օրինակ գործատուն իրականացնելով գործունեություն գյուղատնտեսության ոլորում ցանկանում է ընդունել աշխատանքի անձի, որի համար նախատեսել է «Բանվոր՝ պտղատու այգիները ջրող» անվանում, որը կարող է ներառվել միայն մաս 3-ի բաժին  7-ում՝  «Հիմնական  խումբ 6. Աշխատողներ՝ գյուղատնտեսության, անտառտնտեսության, ձկնարդյունաբերության և ձկնորսության ոլորտների»: Պաշտոնը կարող է ներառվել նշված բաժնի ստորին  խումբ 6111-ում՝ «Դաշտավարներ և բանջարաբույծներ», որտեղ չկա նշված նման պաշտոնի անվանում, սակայն կա նշված բանվոր պաշտոն՝ 6111004 կոդով: Գործատուն հիմք ընդունելով պաշտոնի բազային նույն անվանումն իր կողմից սահմանված պաշտոնի անվանմանը կարող է վերագրել նույն կոդը: Մուտքագրելով օրինակ պետական եկամուտների կոմիտեի տեղեկատվական շտեմարան «Բանվոր՝ պտղատու այգիները ջրող» անվանմամբ պաշտոնը վերագրելով 6111004 կոդը: Այս մոտեցման դեպքում կոդի տակ կգեներացվի դաշտավարության և բանջարաբուծության զբաղմունքների ոլորտում բանվորական աշխատանք իրականացնող բոլոր գրանցված աշխատողների մասին տեղեկատվությունը, ինչը էականորեն կհեշտացնի առկա վիճակագրության հավաքագրումը և վերլուծությունը:  
3.Կարողունակությունների (կոմպետենցիաների) կոդավորման սկզբունք.
Դասակարգչի 4-րդ, 5-րդ և 6-րդ մասերում կարողունակությունները (կոմպետենցիաները) նկարագրվում են հետևյալ 3 բաղադրիչներով՝ 1-Գիտելիք, 2-Լեզվական կարողություններ, 3-Հիմնական և լրացուցիչ հմտություններ, որոնցից յուրաքանչյուրն ունի իր կոդավորման սկզբունքը:
1)Կարողունակությունների (կոմպետենցիաների) 1-Գիտելիք բաղադրիչի  կոդավորումն ունի հետևյալ մեկնաբանությունը.
1-Գիտելիք բաղադրիչի համար կիրառվում է հնգանիշ՝ XXXXX կոդ, որտեղ առաջին նիշը 1 հիմնական խմբի կոդն է, իսկ երկրորդ նիշը ենթախմբի կոդն է, որը կարող է լինել 1-ից 4 թվեր, որտեղ.
· 1 ֆորմալ կրթություն
· 2 ոչ ֆորմալ կրթություն
· 3 ինֆորմալ կրթություն
· 4 կրթություն գործատուի մոտ
Երկրորդ նիշը փոքր խմբի կոդն է, որը կարող է լինել 1-ից 5 թվեր, որտեղ.
· 1 Բարձրագույն կրթություն
· 2 Միջին մասնագիտական կրթություն
· 3 Նախնական մասնագիտական կրթություն
· 4 Հետբուհական մասնագիտական կրթություն
· 5 Առանց մասնագիտական կրթության
 Չորրորդ և հինգերորդ նիշերը ստորին խմբի կոդն է, որը կարող է լինել 01-ից 99 թվեր: 
2)Կարողունակությունների (կոմպետենցիաների) «2-Լեզվական հմտություններ» բաղադրիչի կոդավորումն ունի հետևյալ մեկնաբանությունը.
 «2-Լեզվական հմտություններ» բաղադրիչի համար կիրառվում է հնգանիշ՝ XXXXX կոդ, որտեղ. առաջին երկու նիշերը հիմնական խմբի կոդն է, ընդ որում առաջին նիշը՝ 2 ցույց է տալիս  «լեզվական հմտություններ» բաղադրիչը, իսկ երկրորդ նիշը կարող է փոխվել  1-ից 4, որտեղ.
ա.1 Մայրենի լեզու բաղադրիչն է՝ ներառում է միայն հայերեն լեզվի հմտությունների վերաբերյալ պահանջները,
բ.2 Հիմնական լեզու բաղադրիչն է՝ ներառում է ՀՀ աշխատաշուկայում առավել լայն տարածում ունեցող լեզուների հմտությունների վերաբերյալ պահանջները,
գ.3 Այլ լեզուներ բաղադրիչն է, որը կարող է որպես լեզվի հմտության պահանջ ներկայացվել գործատուների կողմից,
դ.4 Դասական լեզուներ բաղադրիչն է՝ ներառում է հնեագիտության ոլորտում առավել տարածված հին լեզուների ցանկը:
Երրորդ և չորրորդ նիշերը ցույց են տալիս ենթախմբի կոդը, որը կարող է փոխվել 01-ից 99-ը: Ենթախմբի մակարդակով դասակարգվում են լեզուներն ըստ անվանումների՝ հայերեն, անգլերեն, ֆրանսերեն և այլն: 
Հինգերորդ նիշը ցույց է տալիս փոքր խմբի կոդը, որը յուրաքանչյուր լեզվի համար կարող է լինել 1-ից 4, որտեղ.
ա.1 բանավոր շփումը 
բ.2 գրելը
գ.3 բանավոր հասկանալը
դ.4 գրել և կարդալը հասկանալը
3)Կարողունակությունների (կոմպետենցիաների) «3-Հիմնական և լրացուցիչ հմտություններ» բաղադրիչի կոդավորումն ունի հետևյալ մեկնաբանությունը.
«3-Հիմնական հմտություններ» բաղադրիչի համար կիրառվում է իննանիշ կոդ՝ XXXXXXXXX կոդ, որտեղ առաջին երեք նիշերը հիմնական խմբի կոդն է, ընդ որում առաջին նիշը՝ 3 ցույց է տալիս  «հիմնական հմտություններ» բաղադրիչը, իսկ երկրորդ և երրորդ նիշերը զբաղմունքների դասակարգման ենթախմբի համարն է և կարող է լինել 01-ից 99-ը:
Չորրորդ և հինգերորդ նիշերը ենթախմբի կոդերն են, որոնք համընկնում են զբաղմունքների դասակարգման ստորին խմբի վերջին երկու նիշերի հետ: Այսպիսով հիմնական հմտությունների ենթախմբի վերջին չորս նիշերը համապատասխանում են զբաղմունքների ստորին խմբերի կոդերին:
Վեցերորդ և յոթերորդ նիշերը ցույց են տալիս  փոքր խմբի կոդերը և կարող են լինել 01-ից 99-ը:
Ութերորդ և իններոդ նիշերը ցույց են տալից ստորին խմբի կոդերը և կարող են լինել 01-ից 99-ը:
Գործատուները Դասակարգչի Մաս 3-ում նշված պաշտոնների կարողունակությունների (կոմպետենցիաների) ձևավորման համար Մաս 4-ի, «Մաս 5-ի և «Մաս 6-ի նկարագրությունների հիման վրա ձևավորում են պաշտոնին ներկայացվող կարողունակությունները (կոմպետենցիաները) նկարագրող 3 բաղադրիչների՝ 1-Գիտելիք, 2-Լեզվական հմտություն և 3-Հիմնական և լրացուցիչ հմտություններ պահանջները համաձայն աղյուսակ 1-ի:
Աղյուսակ 3. Ըստ ստորին  խմբերի կոմպետենցիաների կոդերը.
	Հ/Հ
	Ստորին խմբի կոդ
	Պաշտոնի անվանում
	Գիտելիքի 
կոդ
	Լեզվական կարողությունների կոդ
	Հիմնական և լրացուցիչ հմտությունների կոդ

[bookmark: _Toc210634364]3.4.Ազգային դասակարգչից օգտվելու խորհուրդներ և անհրաժեշտ քայլեր
Սույն մեթոդական ուղեցույցի 2.1 պարագրաֆում արդեն անդրադարձ ենք կատարել, թե ովքեր են հանդիսանում դասակարգիչն օգտագործողները և ինչ նպատակով կարող են դիմել դասակարգչի օգնությանը: 
Բոլոր օգտագործողներն ըստ էության պետք է գտնեն իրենց հետաքրքրող զբաղմունքը, հասկանան այդ զբաղմունքի հետ կապված հիմնական պարտականությունները, զբաղմունքի հետ փոխկապակցված ինչ պաշտոնների անվանումներ են կիրառվում և ինչ հմտություններ են պահանջվում: 
Դասակարգչի օգտագործողները իրենց հետաքրքրող զբաղմունքը հստակեցնելու համար պետք է իրականացնեն հետևյալ քայլերը.
1.Հիմնական խմբի ճշտում՝ անհրաժեշտ է օգտվել Դասակարգչի մաս 1-ի աղյուսակ 1-ից, որտեղ բերված են հիմնական խմբերի անվանումները և համապատասխան կոդերը: Հիմնական խմբի ընտրության համար կարող է հիմք հանդիսանալ նաև փնտրվող զբաղմունքի համար պահանջվող կրթական մակարդակը: Ըստ կրթական մակարդակների հիմնական խմբերի անվանումները ներկայացված են ստորև բերված աղյուսակ 4-ում.






Աղյուսակ 4. Հիմնական խմբերի համար պահանջվող կրթական մակարդակները.
	Հիմնական խմբի կոդը
	Հիմնական խմբի անվանումը
	Կրթության պահանջը

	0
	Զինված ուժեր
	Բոլոր կրթական մակարդակները

	1
	Ղեկավարներ
	Բարձրագույն կրթություն

	2
	Մասնագետներ՝ բարձր որակավորում ունեցող
	Բարձրագույն կրթություն

	3
	Տեխնիկ-մասնագետներ և այլ միջին տեխնիկական անձնակազմ
	Միջին մ  ասնագիտական կրթություն

	4
	Գրասենյակային աշխատողներ
	Միջին և նախնական մասնագիտական կրթություն

	5
	Առևտրի և սպասարկման ոլորտի աշխատողներ
	Միջին և նախնական մասնագիտական կրթություն

	6
	Աշխատողներ` գյուղատնտեսության, անտառային տնտեսության, ձկնաբուծության և ձկնորսության ոլորտների
	Միջին և նախնական մասնագիտական կրթություն

	7
	Արհեստավորներ և հարակից զբաղմունքների աշխատողներ
	Նախնական մասնագիտական կրթություն

	8
	Արդյունաբերական մեքենաների և կայանքների օպերատորներ և հավաքողներ
	Նախնական մասնագիտական կրթություն

	9
	Որակավորում չպահանջող տարրական զբաղմունքներ
	Առանց մասնագիտական կրթության



2. Ենթախմբի ճշտում՝ անհրաժեշտ է օգտվել Դասակարգչի մաս 1-ի աղյուսակ 2-ից, որտեղ բերված են հիմնական խմբերում ներառված ենթախմբերը իրենց կոդերով: Ենթախումբը հանդիսանում է հիմնական խմբում ընդգրկված զբաղմունքների խոշորացված ուղղություն: Հետաքրքրող զբաղմունքը կարող է համապատասխանեցվել մեկ կամ մի քանի ենթախմբերի, որի համար հիմք է հանդիսանում զբաղմունքի բնույթը:
3.Փոքր խմբի ճշտում՝ անհրաժեշտ է օգտվել Դասակարգչի մաս 1-ի աղյուսակ 3-ից, որտեղ բերված են ենթախմբերում ներառված փոքր խմբերի անվանումները իրենց կոդերով: Փոքր խումբը ենթախմբում ներառված զբաղմունքների առավել նեղ, կոնկրետ խմբավորումն է: Եթե նախորդ քայլում առանձնացվել է երկու կամ ավելի հիմնական խումբ, ապա պետք է յուրաքանչյուր հիմնական խմբի համար առանձին դիտարկել ներառվող փոքր խմբերի ցանկը: Փոքր խմբի ընտրության համար կարող է հիմք  հանդիսանալ զբաղմունքի բնույթը և ճշգրտումը ըստ ավելի նեղ ուղղության:  
4.Ստորին խմբի ճշգրտում՝ անհրաժեշտ է օգտվել Դասակարգչի մաս 1-ի աղյուսակ 4-ից, որտեղ բերված են փոքր խմբում ներառված ստորին խմբերը իրենց կոդերով: Հետաքրքրող զբաղմունքը պետք է ներառված լինի ստորին խմբերից որևէ մեկում: Զբաղմունքի ստորին խմբի ճշտումից հետո անհրաժեշտ է արձանագրել այդ ստորին խմբի քառանիշ կոդը:
5.Պաշտոնների անվանումների ճշտում՝ անհրաժեշտ է օգտվել Դասակարգչի մաս 3-ից, որտեղ բերված են ըստ ստորին խմբերի դասակարգված պաշտոնները, իրենց անվանումներով և կոդերով:
6.Հմտության ճշտում՝ անհրաժեշտ է օգտվել Դասակարգչի մաս 6-ից, որտեղ որտեղ բերված են ըստ ստորին խմբերի դասակարգված հմտությունները:
7.Կրթության պահանջի ճշտում՝ անհրաժեշտ է օգտվել Դասակարգչի մաս 4-ից, որտեղ որտեղ բերված են դասակարգված կրթության տեսակները՝ կրթության ձևի (ֆորմալ, ոչ ֆորմալ և ինֆորմալ), կրթության մակարդակի (բարձրագույն, միջին և նախնական մասնագիտական, առանց մասնագիտական կրթության) և կրթության ուղղության (հումանիտար, ճարտարագիտական, տնտեսագիտական և այլն): Դասակարգչի այս մասում սհմանված կրթության պահանջները ընտրում է զբաղմունքը փնտրող մասնագետը, ելնելով զբաղմունքի և կազմակերպության պահանջներից, պահպանելով աղյուսակ 4-ում բերված հիմնական խմբերի և կրթական մակարդակների փոխադարձ կապը:
8.Լեզվի պահանջների ճշտում՝ անհրաժեշտ է օգտվել Դասակարգչի մաս 5-ից, որտեղ բերված են լեզվի իմացության վերաբերյալ դասակարգված պահանջները: Դասակարգչի այս մասում սհմանված լեզվի վերաբերյալ պահանջները ընտրում է զբաղմունքը փնտրող մասնագետը, ելնելով կազմակերպության պահանջներից:

Դիտարկենք օրինակ, երբ գործատուն նախատեսում է ընդունել աշխատանքի սոցիալական աշխատողի: Պահպանելով վերը բերված փնտրման աշխատանքների տրամաբանական քայլերը որոշենք պահանջվող զբաղմունքի կոդը.
1. Հիմնական խմբի ճշտում. Սոցիալական աշխատողն ունի բարձրագույն մասնագիտական կրթություն, հետևաբար նրան պետք է փնտրել 2-րդ հիմնական խմբում: 
2. Ենթախմբի ճշտում. 2-րդ հիմնական խումբն ունի 6 ենթախմբեր. 
· Ենթախումբ 21. Մասնագետներ՝ գիտության և տեխնիկայի ոլորտում,
· Ենթախումբ 22. Մասնագետներ՝ առողջապահության ոլորտում,
· Ենթախումբ 23. Մասնագետներ՝ կրթության ոլորտում,
· Ենթախումբ 24. Մասնագետներ՝ բիզնեսի և վարչարարության ոլորտում,
· Ենթախումբ 25. Մասնագետներ՝ ՏՀՏ ոլորտում,
· Ենթախումբ 26. Մասնագետներ՝ իրավունքի, հումանիտար և մշակույթի ոլորտներում: 
Ենթախմբերի անվանումները թույլ են տալիս վստահորեն պնդել, որ սոցիալական աշխատողին պետք է փնտրել 26 խմբում, քանի որ սոցիալական աշխատողը դասվում է հումանիտար ոլորտին:
3. Փոքր խմբի ճշտում. 26 ենթախումբն ունի 5 փոքր խումբ` 
· Փոքր խումբ 261. Մասնագետներ` իրավունքի ոլորտում,
· Փոքր խումբ 262. Գրադարանավարներ, արխիվավարներ և թանգարանագետներ/թանգարանապահներ, 
· Փոքր խումբ 263. Մասնագետներ` հումանիտար ոլորտի և կրոնի,
· Փոքր խումբ 264. Գրողներ, լրագրողներ և լեզվաբաններ,
· Փոքր խումբ 265. Ստեղծագործական և կատարողական արվեստի մասնագետներ:
Փոքր խմբերի անվանումները թույլ են տալիս վստահորեն պնդել, որ սոցիալական աշխատողին պետք է փնտրել 263 փոքր խմբում:
4. Ստորին խմբի ճշտում. 263 փոքր խումբն ունի 6 ստորին խումբ` 
· Ստորին խումբ 2631. Տնտեսագետներ,
· Ստորին խումբ 2632. Սոցիոլոգներ, մարդաբաններ և հարակից ոլորտների մասնագետներ,
· Ստորին խումբ 2633. Փիլիսոփաներ, պատմաբաններ և քաղաքագետներ,
· Ստորին խումբ 2634. Հոգեբաններ,
· Ստորին խումբ 2635. Մասնագետներ` սոցիալական աշխատանքի կազմակերպման և վարման ոլորտում,
· Ստորին խումբ 2636. Կրոնի գործիչներ:
Ակնհայտ է, որ սոցիալական աշխատողը կլինի 2635 ստորին խմբում, որտեղ տրվում է.
· Այդ ոլորտի զբաղմունքի ընդհանուր նկարագիրը,
· Որոշակի մանրամասնությամբ նկարագրերը` բաղկացած 11 ենթակետերով, 
· Զբաղմունքների անվանումների օրինակը,
· Զբաղմունքի կապն այլ ստորին խմբերի հետ:
5. Պաշտոնի անվանման ճշտում. ազգային դասակարգչի մաս 3-ի 2635 ստորին խմբում ներկայացված են սոցիալական աշխատանքի կազմակերպման և վարման ոլորտին առնչվող թվով 35 պաշտոնների անվանումներ (2635001-ից 2635035 կոդերով), որոնք կարող են հիմք դառնալ գործատուի համար՝ նախատեսվող պաշտոնի անվանումը սահմանելու համար: 
6. Հմտությունների ճշտում. ազգային դասակարգչի մաս 6-ի 32635 կոդի տակ ներկայացված են սոցիալական աշխատանքի կազմակերպման և վարման ոլորտում աշխատողներից պահանջվող հիմնական և լրացուցիչ հմտությունները՝ բաժանված մասնագիտական, վերլուծական, թիմային աշխատանք կատարելու և թվային տեխնոլոգիաների հմտությունների խմբերի (ընդհանուր նշված է 49 հմտության անվանում): 
Կատարելով այս հաջորդական քայլերը գործատուն կարող է.
· Սահմանել իր համար ընդունելի և առավել համապատասխան պաշտոնի անվանում, 
· Սահմանել աշխատողի պարտականությունները,
· Սահմանել կրթության և լեզվի վերաբերյալ պահանջները,
· Սահմանել հմտությունները,
· Ձևավորել պաշտոնի անձնագիր և այլն: 







Նախընտրելի տերմիններ 


Թաքնված տերմիններ


ESCO-ում կիրառվող տերմինների տեսակները


Ոչ նախընտրելի տերմիններ



Առևտրային օդաչու


Գիտելիքներ. աշխարհագրական տարածքների և օդային տրանսպորտի իրավունքի վերաբերյալ 


Հմտություններ.
քարտեզներ կարդալը և թռիչքային պլաններ կազմելը




ԱԶԳԱՅԻՆ ԴԱՍԱԿԱՐԳՉԻ   ԿԱՌՈՒՑՎԱԾՔԸ


«Մաս 1. Նախաբան»


«Մաս 2. Զբաղմունքների հիմնական խմբեր, ենթախմբեր, փոքր և ստորին խմբեր»


«Մաս 3․Պաշտոնների դասակարգում՝ ըստ ստորին խմբերի»


«Մաս 4. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ գիտելիք բաղադրիչ»


«Մաս 5. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ լեզվական կարողունակություններ»


«Մաս 6. Կարողունակությունների (կոմպետենցիաների) հիմնական խմբեր, ենթախմբեր, փոքր խմբեր և ստորին խմբեր՝ հիմնական և լրացուցիչ հմտություններ» 



ESCO-Ի ԿԱՌՈՒՑՎԱԾՔԸ


ԶԲԱՂՄՈՒՆՔՆԵՐԻ ՍՅՈՒՆ  


ԳԻՏԵԼԻՔՆԵՐԻ, ՀՄՏՈՒԹՅՈՒՆՆԵՐԻ ԵՎ ԿԱՐՈՂՈՒՆԱԿՈՒԹՅՈՒՆՆԵՐԻ ՍՅՈՒՆ


ՈՐԱԿԱՎՈՐՈՒՄՆԵՐԻ ՍՅՈՒՆ

